
Føreord: 
Denne rapporten er eit resultat av at underteikna gjerne ville få fram aktuell status for 
landbruket i Vikebygd som ein del av arbeidet mot ein landskapspark i bygda. Interimstyret 
var også positive til gjennomgangen og såg at dette kunne vera viktig for arbeidet med 
landskapspark og sette i gang prosjektet. Takk til styringsgruppa (interimstyret) for Vikebygd 
Landskapspark og spesielt til leiar for interimstyret landbrukssjef Trond Steine og 
prosjektleiar Arnhild Bleie for at dei ville gjennomføra utgreiinga. 
 
Formålet med rapporten er å gje ein landbruksstatus for vidare utvikling i nye nisjar, men 
også i sjølve hovudproduksjonane og ikkje minst i husdyrhaldet. Dette siste fordi det vil vera 
ein bærebjelke dersom ein ynskjer å bevara kvalitetar i dette ville kulturlandskapet. Det håpar 
eg at eg har klart men det er det opp til lesaren å vurdera. 
 
Talmaterialet som skulle til, viste seg ikkje å vera så tilgjengeleg som ein skulle tru. Uten 
hjelp frå Fylkesmannen si landbruksavdeling, der Dirk Kohlmann Tvedt var positiv og Åshild 
Hjørnevik sporty og hjelpsam, hadde det ikkje vore noko godt tilgjengeleg datamateriale brote 
ned på bygdenivå å ta fatt i. Med det må merkjast at eg synest at Statens Landbruksforvaltning 
burde gjera slike data meir tilgjengeleg på lågare nivå enn kommunenivå, spesielt fordi det er 
viktig for mange bygder og grender som treng faktagrunnlag for bygdeutvikling. 
 
Elles så er denne rapporten meint å kunne vera eit verktøy vidare slik at, det talmaterialet som 
ligg føre, basert på grunnlagsarbeid, lett kan oppdaterast med nye tal.  
 
Innhaldet i rapporten vart lagt fram på møtet om Landskapsparkar i Ulvik 1. februar 2008. 
Etter dette har rapporten vore på høyringsrunde i interimstyret for Vikebygd Landskapspark 
og eg må igjen få takka Arnhild Bleie for mange nyttige innspel.  
 
Og så håpar eg den er nyttig for lesaren. 
 
Måge, 20.02.2008 
 
Amund Måge 

1 Innleiing. 
Landbruket i Norge, har i høve til landbruksareal, halde om lag stand når det gjeld det totale 
areal i drift dei siste 10. Men det har likevel vore mange negative utviklingstrekk for dei som 
har drive gardar i bygdenorge. Mange har gjeve seg og mange små bruk har ikkje hatt 
tilfredsstillande inntening, og dei siste åra har spesielt husdyrhaldet hatt negativ utvikling. 
Landbruksareal per innbyggar har også gått ned dei siste 10 åra. 
 
Det har samstundes i lang tid vore fokus på nytenking, alternative driftsformer og nye 
satsingar på gardane. Spesielt har dette vore retta mot turisme der opplevingar i form av 
kultur, mat og friluftsliv har stått sentralt. 
 
Styremaktene vil gjerne oppretthalde landbrukslandskapet, spesielt ut frå at kun om lag 3% av 
Norge sitt landareal er landbruksareal. I den samanheng er det sett i gang ulike prosjekt og 
utprøvingar for å sjå på ulike metodar for å få til ei positiv samfunnsutvikling i tradisjonelle 
landbruksområde. Eitt slikt tiltak er oppretting av såkalla Landskapsparkar som skal fremma 
miljøvenleg næringsutvikling i bygdesamfunn med flott kulturlandskap. 
 
Hordaland er her eit pilotfylke og det er i fylket sett i gang arbeid med slike parkar i 
Åkrafjorden, Herand, Fyksesund, Myrkdalen, Stalheim, Sæbø og Vikebygd. 
 
Interimstyret for Landskapsparken i Vikebygd har arbeidd med ulike utviklingstiltak i om lag 
eitt år. Det som etterkvart kom fram var at datagrunnlaget for det underliggjande tradisjonelle 
landbruket var svakt. Ettersom ein må ha eit godt grunnlag for å sjå kva som er no-
situasjonen, for å kunne laga strategien til den ønska framtidige situasjonen, vart det sett på 
som viktig å få fram gode grunnlagstal for å vurdere landbruket i Vikebygd. 
 
 
 

2 Metodar 
I arbeidet med denne rapporten er det i hovudsak nytta tre ulike tilnærmingar og kjelder. 
 
1. For det første gjeld det opne statistiske kjelder. For landbruket har dette spesielt vore data 
tilgjengeleg på Statens Landbrukdsforvaltning, www.slf.no. Her er det gode data over det som 
kjem fram gjennom søknadane om produksjonstilskot som vert gjort to gonger i året. Data går 
tilbake til 1996 og oppløysinga går ned til kommunenivå.  Vidare ba underteikna alle tre nivåa 
om det var mogeleg å få ut data på lågare nivå, altså på bygdenivå. Dette viste seg ikkje å vere 
enkelt. Data er ikkje lukka, men systemet for å få dei ut må gjerast manuelt av tilsette i 
landbruksforvaltninga. Det er også klart at dersom ein går ned i nivå t.d. på gardsnivå vil ein 
koma nær det som kan oppfattast som personlege data. Fleire gardsnummer har t.d. berre eitt 
eller to bruk så i den samanheng var det ikkje ynskjeleg å gå lenger ned enn til bygdenivå.  
 
2. Det andre er at det er ein ganske omfattande litteratur produsert i bygda som er gode kjelder 
til fakta og utviklingstrekk. Ein del spesielle bøker må nemnast, Bygdebok for Odda, 
Ullensvang og Kinsarvik, Volum IV (1971), Ættarbok for Vikebygdkrinsen, 1900-2005 
(2005), Vikebygdkrinsen - Stølssoga vår (2007), Nå Fruktlager 1952-2002 (50 års 
jubileumshefte), Vikebygdkrinsen-100 år i Vikebygdkrinsen (2000). Vidare må 
prosjektrapporten frå ”FRÅ FJORD TIL FJELL” - prosjekta (Rapport frå 2000) nemnast. 

Denne har vore forløparar til dette prosjektet og det er samla mykje informasjon som kan 
brukast vidare i arbeidet med landskapspark. 
 
3. Den tredje kjelda til informasjon har vore intervju, stort sett telefonintervju utført av 
rapportforfattar. Det har ikkje vore mogeleg å intervjue alle brukarane av gardar. Men det har 
vore gjort intervju/samtaler med gardbrukarar fordelt rundt i bygda. Dette er viktig fordi det 
får fram kunnskap som sjølv den siste søknadsrunde om produksjonstilskot ikkje gjer på 
utviklingstrekk. Vidare får ein då også meir kunnskap om den enekelte brukasr sin motivasjon 
og syn på utviklinga. Som ein liten med viktig bakgrunnsinformasjon kan nemnast at 
rapportforfattaren i 1979 sto for ei ganske omfattande landbruksteljing for Vikebygd. Den 
medførte intervju med den gong 69 bruk som var meir og mindre i drift og i alle fall aktive 
nok til å inngå i undersøkinga. Eg gjennomførte også ei mindre Hagebruksteljing for 
Vikebygd i 1984 slik at ein del av den systematiske kjennskapen til dei ulike bruka stammar 
frå det arbeidet.   
 
 
 

3 Generelt om Landbruket i Hordaland og Ullensvang 
For at ein skal forstå landbruket i Vikebygd og Ullensvang er det ein føresetnad å forstå 
landbruket  i Norge og i Hordaland og setje det inn i ein slik samanheng.  
 

3.1 Landbruket i Hordaland 
Data som samanliknar dei store linjene for landbruket i Hordaland med resten av landet er 
gjeve i Tabell 1.  
 
Hordaland har framleis relativt mange gardar i drift, drygt 3 300. Gardane i Hordaland er i 
gjennomsnitt dei minste i landet med sine 127 mål per gard. Hordaland har også få gardar i 
høve til folketal. Det vi ser er at mens ein av 30 innbyggjarar i Sogn og Fjordane er bonde er 
talet i Hordaland 1 av 139 og det er berre Oslo, Akershus og Agderfylka som har færre bønder 
i høve til folketal. Det er vidare verdt å merkje seg at det berre er i Oslo det er mindre 
landbruksareal per innbyggjar enn i Hordaland. Dette kan vera eit poeng i  høve til å i nokon 
monn vera budd på leveringskrisar på mat, og å bruka ”kortreist mat”. Ein kan tenkje seg 
forsyningskriser på mat grunna plante- og/eller dyresjukdom eller andre leveringsproblem til 
Hordaland, og ut frå arealvurdering, kan ein såleis hevde at Hordaland har spesielt gode 
grunnar til å oppretthalde det attverande landbruket.   

Tabell 1. Fylkesvis samanlikning av landbruksareal, aktive gardsbedrifter som søkjer tilskot, 
areal per gard, folketal (pr. 1.1.07) og vidare folketal pr. aktiv gard og landbruksareal pr. 
innbyggjar i norske fylkje. 

 Totalt 
landbruks-
areal (mål) 

Tal på 
søkjarar om 
prod.tilsk. 

Areal/søknad 
(Mål) 

Folketal 
Totalt Folketal/gard Areal/Innb 

LANDET  10 245 184 48 110 213,0 4 704 573 98 2,18 
ØSTFOLD  756 658 2 573 294,1 263 756 103 2,87 
AKERSHUS  782 944 2 445 320,2 513 781 210 1,52 
OSLO  7 786 20 389,3 553 396 27 670 0,01 
HEDMARK  1 058 649 3 887 272,4 188 721 49 5,61 
OPPLAND  1 052 579 5 401 194,9 182 992 34 5,75 
BUSKERUD  523 410 2 484 210,7 249 215 100 2,10 
VESTFOLD  414 281 1 640 252,6 224 900 137 1,84 
TELEMARK  253 859 1 608 157,9 166 346 103 1,53 
AUST-
AGDER  112 467 705 159,5 105 398 150 1,07 
VEST-AGDER  193 407 1 163 166,3 164 759 142 1,17 
ROGALAND  1 007 611 4 834 208,4 408 450 84 2,47 
HORDALAND  419 565 3 307 126,9 459 224 139 0,91 
SOGN OG 
FJORDANE 460 107 3 480 132,2 106 108 30 4,34 
MØRE OG 
ROMSDAL  588 863 3 229 182,4 245 973 76 2,39 
SØR-
TRØNDELAG  763 438 3 388 225,3 280 302 83 2,72 
NORD-
TRØNDELAG  882 843 3 692 239,1 129 267 35 6,83 
NORDLAND  605 728 2 630 230,3 235 105 89 2,58 
TROMS  260 987 1 239 210,6 154 326 125 1,69 
FINNMARK 100 002 385 259,7 72 554 188 1,38 
 
 
 

3.2 Landbruket i Ullensvang 
I tabell 2 er det vist eit omfattande talmateriale for å kunna samanlikna det spesielle 
landbruket i Ullensvang med utviklinga i andre kommunar.  Vi kan frå tabellen sjå ein del 
heilt spesielle eigenskapar ved landbruket i Ullensvang samanlikna med dei fleste andre 
kommunar i Hordaland. For det første er gardane dei minste i Hordaland og truleg av dei 
minste i landet. Vidare ser vi at Ullensvang har mange landbruksbedrifter, framleis nærare 
300 som kan verta innvilga produksjonstilskot. Det betyr at det vert skapt stor verdi på små 
areal. Dette skuldast først og fremst fruktdyrkinga. Arealet per bruk har i prosent auka langt 
mindre i Ullensvang enn i andre Hordalandskommunar dei siste 10 åra. Dette betyr at drifta 
alt er så arbeidsintensiv at bøndene kvier seg for å satsa på verkeleg store areal. Det kan og 
tyda på at ved dei få sal som har vore har sjølvstendig eining vore prioritert framfor 
tilleggsjord til naboeigedomar. Til sist bør det også nemnast at det totale landbruksarealet har 
auka med 2% i Ullensvang dei siste 10 åra. I berre 10 av 33 kommunar har dette vore 
registrert. I mange kommunar i Hordaland har landbruksarealet tvert i mot vorte drastisk 
redusert, spesielt i Bergen og kommunane rundt Bergen, faktisk over 30% reduksjon i 
kommunane Bergen, Sund, Fjell, Austevoll og Samnanger og over 25 % på Askøy og i 
Øygarden. Kort sagt har landbruket i Ullesvang vore forbausande stabilt, og dei små bruka har 
i stor grad overlevd den harde rasjonaliseringa dei siste 10 åra. Men med så små bruk er 

omsetnaden liten og veldig få kan leve av bruka i Ullensvang. Slik sett har nok industrien i 
Odda, anlegg og oljeindustrien vore med å halda gardane i hevd. Spørsmålet er om dette kan 
halde fram med den sterke auke i kompetansekrav, kvalitetssikring og oppfølging som no vert 
nødvendig med aukande kvalitetsfokus på matprodukta som vert leverte.  
 
 
Tabell 2. Landbruksareal, landbruksbedrifter og areal pr. bruk i 2007 og utvikling i perioden 
1997 til 2007 for desse hos kommunane i Hordaland. 
 Areal 

(mål) 
Landbruks- 
bedrifter 

Areal pr. 
Bedrift 

Areal 
(mål) 

Landbruks- 
bedrifter 

Areal pr. 
Bedrift 

 2007 Endring i %, 1997 til 2007 

LANDET  10 245 184 48 110 213,0 1,5 -30,8 46,7 
HORDALAND 419 565 3 307 126,9 -4,0 -39,3 58,3 
BERGEN 16 708 131 127,5 -35,0 -55,4 45,9 
ETNE 28 309 185 153,0 13,1 -16,7 35,7 
SVEIO 27 449 146 188,0 25,3 -30,5 80,2 
BØMLO 12 410 90 137,9 -5,8 -46,1 74,8 
STORD 7 780 67 116,1 0,3 -28,7 40,7 
FITJAR 7 611 63 120,8 -1,0 -33,7 49,2 
TYSNES 12 333 81 152,3 2,6 -38,6 67,2 
KVINNHERAD 40 506 283 143,1 5,6 -32,8 57,1 
JONDAL 4 463 47 95,0 -8,8 -43,4 61,0 
ODDA 4 751 72 66,0 2,0 -23,4 33,1 
ULLENSVANG 13 449 267 50,4 2,0 -16,0 21,5 
EIDFJORD 2 694 22 122,5 -12,4 -51,1 79,1 
ULVIK 6 507 64 101,7 11,4 -22,9 44,5 
GRANVIN 4 819 48 100,4 -2,4 -38,5 58,6 
VOSS 56 954 446 127,7 -2,5 -29,2 37,8 
KVAM 22 350 200 111,8 -3,6 -36,1 50,9 
FUSA 14 789 117 126,4 -10,4 -44,8 62,4 
SAMNANGER 2 576 23 112,0 -31,7 -69,3 122,8 
OS 8 175 39 209,6 -20,2 -54,1 73,9 
AUSTEVOLL 3 618 47 77,0 -31,3 -58,0 63,6 
SUND 1 672 19 88,0 -43,0 -66,7 71,0 
FJELL 3 994 34 117,5 -32,4 -63,8 86,9 
ASKØY 3 200 32 100,0 -25,4 -60,0 86,4 
VAKSDAL 6 766 58 116,7 0,4 -34,8 54,1 
MODALEN 1 881 11 171,0 -3,7 -50,0 92,5 
OSTERØY 22 161 142 156,1 -7,2 -39,1 52,2 
MELAND 9 223 55 167,7 -7,2 -48,6 80,6 
ØYGARDEN 2 504 19 131,8 -25,9 -51,3 52,0 
RADØY 25 746 157 164,0 0,6 -36,7 58,8 
LINDÅS 32 486 237 137,1 -4,4 -37,3 52,6 
AUSTRHEIM 4 461 27 165,2 -9,4 -50,9 84,5 
FEDJE 248 2 124,0 -11,7 -50,0 76,5 
MASFJORDEN 6 972 76 91,7 -7,5 -38,2 49,7 

4 Vikebygd – nokre generelle opplysningar 
Vikebygd er i dag den sørlege delen av det arealet av Ullensvang herad som ligg på vestsida 
av Sørfjorden. Den strekker seg som ei om lag 20 kilometer lang strekkje frå fjord til fjell 
langs RV 550. Bygda er geografisk avgrensa i sør av Kvitnoelva, som også er grenseelv 
mellom Odda kommune og Ullesvang herad. I nord er grensa i Velureskredene. I aust er 
grensa naturleg nok  fjorden. Eigedommane har gått frå fjord til høgfjellet og i sørlege delen 
av Vikebygd (Måge) er grensa kartmessig mot Kvinnherad og naturleg avgrensa av sjølve 
Nordre Folgefonna, som er statsallmenning. Lenger i nord er grensa kartmessig mot Jondal 
herad, og her er det private eigedommar som grensar mot grannane i Jondal. Landskapet er 
prega av dei svært bratte fjellsidene rett frå fjorden og i sør opp på Nord-fonna (1644 moh) og 
lenger nord opp mot dei markerte (høg primærfaktor) toppane Torsnut (1572) og Solnut 
(1551) som dei høgste. Rjuven ( 1574 ) er høgare kloss i fonna, men har låg primærfaktor som 
fjelltopp. Det dramatiske landskapet viser seg også gjennom at det er eit svært skredutsett 
landskap og derfor måtte husa plasserast på trygge stader. Dette kan vera noko av årsaka til at 
det er meir utprega klyngetun heilt fram til i dag på gardane i Vikebygd. Dette påverkar og det 
sosiale samhaldet. 
 
Det har budd folk og vore drive landbruk i bygda i mange tusen år slik at det er eit sterkt 
kulturpåverka landskap. Dette landskapet er no i endring ut frå at dei mange små 
landbruksverksemdene er trua av nedlegging fordi det ikkje er nok økonomi i gardsbedriftene.  
 
Bygda framstår også i dag som på mange måtar eit komplett bygdesamfunn. Det er 
barnehage, skule, bibliotek, kolonialbutikk, bensinstasjon, verkstad, bygdemuseum og kafé.  
Folketalet i bygda i perioden 1999 til 2004, då det var mogeleg å få fram data på bygdenivå 
(SSB), gjekk frå 689 til 676. Folketalet i den sydlege delen (Måge og Lindvik) auka i 
perioden, det var konstant på Aga, mens det sokk i det opphavlege Vikebygd. Dette heng 
saman med byggeaktivitet av nye einbustader har vore knytt til Aga (Syreflot og Rogdaberg) 
og Måge (Eikhamrane, Måge og Nordnes) dei seinare åra. 

 
 
 

Figur 1. 
Kart over 
Vikebygd
krinsen. 
Merk at 
fjorden 
går nord-
syd 

5 Landbruket i Vikebygd - bruksstruktur 
Landbruksstrukturen i bygda er rimeleg godt beskriven i dei gamle bygdebøkene. Det er klart 
at dersom ein går bakover i tid og reknar med husmannsplassane var det mange 
produksjonseiningar. Ut frå den erfaringa som ligg i materialet og gjennom intervjua, vil eg 
likevel hevde at talet på aktive/potensielt aktive bruk var 68 på slutten av 70-talet. Dette er 
bruk som då hadde eit visst areal og som hadde våningshus og driftsbygning. Bruka er fordelt 
på bruk gardar som vist i tabell 3 der den er fordelt ut frå geografi frå sør mot nord. 
 
Tabell 3. Gardsnamn, gardsnummer og tal på bruk i Vikebygd på slutten av 70-talet. 
Gardsnummer  Gardsnamn Talet på bruk Tun høgare enn 

150 m o h 
47 Måge 6 Nei 
48 Lindvik 1 Nei 
49 Gjertveit 1 Ja 
50  Indre Bleie 3 Nei 
51 Midtre Bleie 4 Nei 
52 Ytre Bleie 4 Nei 
53 Reisæter 5 Ja 
54 Måkestad 8 Ja 
55 Kvestad 4 Ja 
56 Kambestad 2 Nei 
57 Store Nå 2 Nei 
58 Vetle Nå 2 Nei 
59 Åkre 4 Nei 
60  Skåltveit 2 Ja 
61 Kråkevik 4 Nei 
62 Rogdo 7 Ja 
63 Rogdaberg 2 Nei 
64 Aga 8 (9) Nei 
Totalt Vikebygd 68 (69)  
 
Det som gjer Vikebygd spesielt i høve til at nettopp landbruket formar landskapet, er at svært 
mange av bruka ligg høgt i det bratte landskapet, noko som er med å gjev landskapet her sin 
spesielle karakter. Dette er for øvrig også ei utfordring ut frå den store satsinga på frukt. På 
dei øvste gardane, spesielt Reiseter er det vanskeleg å få til fruktdyrking ut frå at klimaet vert 
for dårleg. Derfor har også husdyrhaldet stått ekstra sterkt her. 
 
 

6 Husdyrhald og produksjon av animalske matvarer 
Tradisjonelt har husdyrhald vore ei heilt grunnleggjande føresetnad for det tradisjonelle 
landbruket i fjordbygdene. I heile perioden vi har statistikk for har det vore til dels mykje 
husdyr i vikebygd. Tabellen under viser summerte data for ein del år der det fins data i 
bygdebøkene og samanlikna med tala med søknad om produksjonstilskot frå januar 2007. 



 10 

Tabell 4. Talmateriale om husdyrhald i Vikebygd. Kjelda er summering av gardsdata frå 
Bygdebøkene samanlikna med tala frå søknad om produksjonstilskot i januar 2007. 

Årstal Tal på hestar Tal på mjølkekyr Tal på sau (småfe) 
1657 38 358 609 
1667 37 550 Ikkje rapp. 
1723 36 368 477 
1865 71 558 1627 
1866 61 542 1571 
1875 50 527 1419 
1900 63 497 1208 
1955 42 285 773 
2007 3 a) 66 784 

a)Talet på hestar i bygda er større. Dette talet referer til hestar på bruk som søkjer om 
produksjonstilskot. Det er truleg rundt 10 hestar på beite i bygda i dag. 
 
Talmaterialet viser først og fremst at det må ha vore mange hundre år med stor stabilitet. T.d. 
var kyretalet om lag den same i 1875 som i 1667, ein periode på meir enn 200 år. Truleg var 
vel beita og fôrtilgang maksimalt utnytta slik at sjølv om folketalet vaks var det ikkje mogeleg 
å auke talet på kyr. Men så gjekk talet raskt ned og var alt i 1955 lægre enn i 1657 og er no 
nede på om lag 10% av det maksimale. Talet på sau har derimot vore meir stabilt og er i dag 
større enn i 1657. Dette skuldast nok at det er frigjort både beite og areal til fôr ved at 
kyretalet har minska på drastisk. Noko av beitet har vorte teke over av storfe til 
kjøttproduksjon. Dette kan vera ein mellomproduksjon dog frå mjølkekyr til ingen dyr. I 
tabellen under ser vi også at i dag er det ein viss produksjon av egg og kylling i bygda. Det 
har vore ein større svineprodusent i bygda heilt fram til dei siste åra, men no er det ingen som 
har gris. Det er heller ingen som har geiter i bygda. Det var faktisk kun i statistikken frå 1667 
at ein kunne sjå at det var geiter i bygda. Av total 609 registrerte småfe var 171 geiter.  
Utviklinga går nok mot færre og færre husdyrbruk og berre frå januar 2007 til august gjekk eit 
sauebruk ut slik at talet på søkjarar om støtte gjekk frå 14 til 13. Dette kan dog også skuldast 
at enkelte vert for små og fell under grensa for omsetjing på NOK 20 000 for å kunna søkja og 
dermed verte registrert.  
 
Tabell 5. Detaljert status for husdyrhald i Vikebygd i 2007 basert på tal frå 
søknadsomgangen i august 2007. Innhausting av fôr og beiting har også forma landskapet i 
vesentleg grad. 
Dyreslag Tal på bruk  Total tal på dyr Snittbesetning 
Mjølkekyr 7 57 8,1 
Storfe 7 63 9 
Sau over 1 år 13 649 49,9 
Lam 13 1202 92,5 
Verpehøns 3 3382 1794 
Kylling 2 64596 32298 
  
 
Når det gjeld kjøttproduksjon kan det nemnast at det vart levert 920 lam til godkjende slakteri 
i 2006 (statistikk 2007). Av desse var 838 i kvalitet 0 er betre. 
 
Det store fallet i husdyrtalet på 1900-talet, og spesielt etter 1980, medfører også at det er få 
bruk som no verkeleg utfører det store arbeidet det er å ha dobbeltbruk av jorda, nemleg at det 
er full grasproduksjon mellom frukttrea. Dette har vore spesielt for den relativt høge inntekta 

ein kunne få ut av dei små og bratte gardane i Vikebygd. Det har vore eit viktig 
landskapselement også ved at det held landskapet og teigane fri for ugras. To gardar oppgjev i 
2007  at dei sel grovfôr og det er sjølvsagt eit alternativ for denne utnyttinga dersom ein sjølv 
ikkje har dyr sjølve lenger. Men dette er altså ikkje ei stor verksemd. Slik ”dobbel” bruk av 
jorda er heller ikkje utan utfordringar i og med at kvalitetskrava både til grasproduksjon og 
fruktproduksjon har auka og gjort at blant anna at bruk av sprøytemiddel og ulike 
gjødslingskrav favoriserer monokulturar. 
 
Det kan også nemnast at det er fleire bihaldarar honningproduksjon i bygda, men dette vert 
ikkje fanga opp av statistikken over produksjonstilskot. 
  
 

7 Fruktdyrking i Vikebygd. 
Den generelle utviklinga av fruktdyrkinga som ei hovudsatsing for landbruket i Ullensvang, 
Vikebygd inkludert, er omtala mange stader og det er gjeve ut mykje litteratur om emnet. 
Bl.a. kan nemnast 50-års jubileumsboka for Nå Fruktlager som kom ut i 2002.  
 
Bygdebøkene har berre med statistikk for to år nemleg totalt frukttretal som vart oppgjeve til 
14200 i år 1900 og til 35600 i år 1955. Det for øvrig vanskeleg å få ut gode tal for 
fruktproduksjonen i volum ut frå dei offentlege statistikkane . Dette skuldast bl.a. at ein må 
opp i 1000 kilo bær (moreller) for å koma med i tilskotsstatistikken. For det som vert 
klassifisert som frukt er dette i dag 2000 kilo. Dette gjeld frukt sortert til kl. 1 på offentleg 
godkjent mottak og i Vikebygd vil det i hovudsak sei Nå Fruktlager PL fram til 2004 då om 
lag halvparten av fruktdyrkarane i bygda starta å levere til det nye fruktlageret på Utne 
(Hardanger Fjordfrukt PL). Ein god del frukt vert også selt privat og kjem ikkje med i 
produksjonsstatistikk. Dette gjeld spesielt veisalget som er veldig viktig for mange bønder ut 
frå at ein har oppnådd ein betre pris som ein også må ha sidan ein då ikkje får 
produksjonstilskot.  
 
Den andre statistikken for fruktdyrking er arealstatistikken. Her kjem alle, også bruk med små 
produksjonar, der bruket totalt sett er søkjegodt med i statistikken. Det er naturleg at det er 
fleire som viser att i statistikk over areal. Det gjeld bl.a. at ved større utskiftingar av tre vil 
nokon i fleire år ikkje ha produksjon. Vidare vil veldig små felt ikkje gje nok produksjon til å 
koma inn i statistikken og produkta ver også gjerne kun brukt til husbruk eller familie. Nok av 
dette  kan også vera relativt dårleg stelt og ekstensivt areal dersom bruket er i ein 
nedtrappingsfase. 
 
Mykje kan t.d. tyde på at mange av dei få pærefelta som er att er i svak forfatning ut frå 
produksjonen og salget (Tabell 6). Skilnaden mellom produsentar med areal og produsentar 
som sel nok kl. 1 til å vera stønadsberettiga er stor og pærer er tydeleg på veg ned (ut). For 
moreller er det også mange små produsentar men der er fleire i ferd med å byggja opp areal. 
For pærer er det nok heller ikkje mykje vegsal som kan forklarar skilnad i bruk med frukttre 
og bruk med sal. 

Tabell 6. Tal på dyrkarar av frukt og bær i Vikebygd 2007. Arealtala baserer seg på 
søknadsomgang i august 2007 mens volumtala er henta frå januar 2007 og er såleis i 
offentleg godkjente salsledd, kl.1., i 2006. 
Produksjon Bruk med 

fruktareal 
Areal Areal snitt Bruk 

med sal 
Sal 

offentleg 
kl.1 (kg) 

Sal 
offentleg 
kl.1, snitt 

(kg) 
Eple 43 689 16 36 433000 12030 
Pærer 10 29 2,9 4 6900 1730 
Plommer 41 345 8,4 35 106700 3050 
Moreller 31 147 4,7 19 39300 2070 
Anna 
frukt/bær a) 

9 16 1,4    

a) Gjeld bl.a. jordbær og bringebær 
 
 
 
 

8 Anna næringsverksemd knytt til landbrukseigedoman e 

8.1 Skog og ved 
Tradisjonelt har utnytting av skog vore viktig både som bygningsmateriale, ved og i 
produksjon av emballasje. Det siste i periodar med eigen kassefabrikk. Mange av bruka har i 
dag ein god del skog og mykje gran vart planta på 50 og 60-talet, og som no er hogstmogen. 
Det er dog ikkje særleg stor aktivitet i skogbruket i Vikebygd, men ein del unntak. I det 
brattlendte landskapet er sjølvsagt lønsam tilgjenge til skogressursane eit stort problem og 
store deler av det som vart planta av gran kan vera vanskeleg å få teke ut. 
Der er og profesjonelle vedprodusentar, men og andre som sel ved både lokalvakse og 
innkjøpte råvarer. Ein kuriositet er at det i periodar har vore stort sal av staur til industri frå 
bygda. Dette har vore ei inntektskjelde basert på små unge tre. 
Ein del fruktfelt vert vidare i dag bytt ut med juletreproduksjon, men dette er enno ikkje 
særleg utbreidd.  
 

8.2 Jakt, fiske og seterdrift 
Her har grunneigarane i Vikebygd lange tradisjonar for ressursutnytting på fjellet på begge 
sider av fjorden. No ligg store deler av arealet som tradisjonelt har vore nytta enten i 
Hardangervidda eller Folgefonna Nasjonalpark. Her kan det visast til den nye boka 
”Vikebygdkrinsen -Stølssoga vår” frå 2007 som beskriv dette. Det er likevel ikkje kjent at 
dette har vore utnytta i nokon grad som tilleggsinntekt for bruka i Vikebygd. Både sel og 
hytter på Hardangervidda og på Folgefonnhalvøya har vore flittig i bruk, og det er ein ganske 
stor matauk både på reinsdyrkjøt, hjortekjøt og fjellaure. Det er mogeleg at noko av dette vert 
seld, men det går heller til slekt  og venner dersom brukaren har meir enn han/ho brukar. Men 
potensialet for å utvikla både jakt, spesielt den gardstilknytta hjortejakta og også ein del av 
fiskeressursane er til stades og kan vidare utgreiast i landskapsparkprosjektet.  

8.3 Lokal matforedling, servering og utleige av gar dshus, hytter og camping  
Dette er eit viktig fokus i arbeidet med landskapsparken og det er svært mange små tiltak her 
innan dette feltet. Dette vert fokus for arbeidet med landskapspark vidare men vert ikkje 
gjennomgått i detalj her (sjå heimesida til landskapsparktil interimstyret . Eit viktig tilskot 
som no er veletablert her er Måge Gardsbutikk, opna i 2001 som sel ulike lokalt produsert 
frukt og lokale vidareforedlingsprodukt. Vidare har bygd ein fast open cafe, Cinderella 
Tavern, på Bleie som også i prinsippet har gardsutspring. Når det gjeld overnatting er det 
campingplass på Måge (Eikhamrane) og hytteutleige på Aga som er dei største, men mange 
mindre einingar er også til leige.  
 

8.4 Kulturopplevingar 
Det ligg utanfor målet med denne rapporten som er retta mot landbruket å gå inn i historikk 
og muligheiter innan kulturbasert næringsliv som også i ulikt monn kan knytast til gardsdrift. 
Stikkord kan vera tradisjonsbakst, ciderproduksjon, tradisjonell ølbrygging, veving, 
bunadssying og så bortetter. Dette er dog grunnlag for viktige prosjekt som kan takast opp i 
arbeidet med landskapsparkutvikling. 
 
 
 

9 Anna næringsliv  
Det er eit ganske aktivt næringsliv som har sitt utgangpunkt i dei som bur i bygda. Her er det 
mange typar næringsverksemd som kunne vore nemnd. I og med at det er god tilgang på data 
på aksjeselskap (AS) og også i prinsippet i større partslag PL kan det vera nyttig å sjå litt på 
kva typar av verksemd som fins og spesielt om dei kan kombinerast eller har viktige 
støttefunksjonar i høve til landbruk. 
 
Tabell 7. Etablerte aksjeselskap med adresse i Vikebygd med bransje og omsetnadstal for 
2006. Tala er henta frå offentlege register. 
Firma Bransje Omsetnad (mill. NOK) 
Lysimport AS Import-Salg 11,072 
Nå Auto AS Verkstad-Bensinstasjon 9,794 
Brødrene Kråkevik AS Entreprenør 8,709 
PL Nå Fruktlager Pakking av frukt 7,474 
Måge Knuseverk AS Knuseverk 4,389 
Haakon Kvestad AS Byggmester 4,020 
Hardanger Sprengning AS Entreprenør 0,906 
Nå Auto Eigedom AS Eigedom 0,408 
Åkre Mek. Verk AS Verkstad 0,341 
TOTALT  47,113 
  
Det som vi ser er at dette er selskap med ein omsetnad på rundt 47 millionar i 2006. Desse 
aksjeselskapa vil såleis ha ein omsetnad som overstig omsetnaden i landbruksbedriftene. Dei 
er veldig viktige i å oppretthalda busetnad og kan ha nøkkelrollar også for landbruksdrifta 
både direkte og indirekte. 

Det er også ei viss nyskaping og underskog av små selskap (omsetnad under moms-grensa). 
Dei som kom fram ved gjennomgang er vist i Tabell 8. Det må nemnast her at Aga Saft/Gro 
Industriar som er viktig i vidareforedling av eple som ikkje når klasse 1. 
 
 
Tabell 8. Oversikt over nye eller små aksjeselskap og døme på ein del selskap med annan 
organisasjonsform. Den siste delen er ikkje utfyllande.  
Små eller nye aksjeselskap  
Reisæter Kraftverk AS Kraftproduksjon 
Rausalen AS Eigedom 
Bioinvest AS Konsulent 
Hardanger Fjellboring AS Entreprenør 
Hardanger Brenneri AS Produksjon av vin 
Døme på verksemder med andre 
organisasjonsformer 

 

Aga Saft / Gro Industrier Saft og juiceproduksjon 
Aga Trdisjonsmat Catering 
Spar Nå Dagligvarehandel 
Nå Taxisentral DA Drosje 
Ess Frisøren Frisør 
Bunadsverkstaden på Nå Systove 
Ivar Kjoberg Entreprenør 
Vigleik Åkre Entreprenør 
Kjetil Lofthus Entreprenør 
 
I tilegg til selskapa som er lista i tabell 7 og 8 er det mange andre typar selskap  spesielt 
personlege selskap bla. Fleire som driv med maskiner og lastebilar og også rekneskapsførar, 
systove med meir 
 

10 Landskapsparkar 
Det landskapet som er gjer at Vikebygd vart valt ut til ha det første av landet sine 
Streifarrangement, har blitt utvikla gjennom tusenar av år. For Vikebygd vil det vera av stor 
betydning at dette landskapet i stor grad kan bevarast.  
 
Dette kan berre skje gjennom at den landbruksverksemda vi har kartlagt i denne rapporten, 
kan halda fram med å skjøtta landskapet. Ein føresetnad for dette er eit eksisterande 
husdyrhald og fruktproduksjon. Det er nok ingen rask veg attende til heiltidsbruk i Vikebygd 
og det er nok i dag heller ikkje ønskeleg. Det faktum at om lag 50 bruk framleis søkjer 
produksjonstilskot og har bruk av areal og produksjon er ein stor ressurs for bygda. Det er 
ønskeleg at fleire av gardane sine ressursar kan takast meir bruk for å kunna halda gardsdrifta 
i gang. Det må likevel vere slik at det er ein viss betaling ut frå dei timane som vert lagt inn. 
Dette gjeld i like stor grad om bruka har hovudinntekta utanfrå. Skal landskapet pleiast kan 
ikkje Vikebygd utvikla seg mot eit bygdeburettslag men må ha ein produksjonsbase også for 
utvikling mot geoturisme. 
 
Landskapsparkprosjektet, der Hordaland er pilotfylke, er eit arbeid mellomlokalsamfunn og 
Fylkesmannens Landbrusavdeling, som peikar framover og det er mange positive element i 
gang. Dette prosjektet er ikkje ein del av denne rapporten og vert ikkje beskrive vidare her. 

Informasjon om dette fins på internett på www.fylkesmannen.no der ein må velja Hordaland. 
Målet her var å få fram ei beskriving av den underliggjande infrastrukturen og produksjonen 
som ligg i den attverande landbruksaktiviteten i Vikebygd og som mange av elementa i 
utvikling av landskapspark er avhengige av. 
 
 



 16 

 
 
 
 
 
 
 
 
 
 
 
 
 
 
 
 
 
 
 
 
 
 

 
 

 
Om selskapet Bioinvest AS 
Bioinvest AS vart starta i av biologane Amund Måge og Randi Elisabeth Taxt då vi flytta 
frå Bergen til Hardanger i 1998.   
Overskot i selskapet har gått til investering i miljøselskap enten på Børs eller mindre 
selskap. Den desiderte største investeringa har vore i Alex Stewart Environmentasl 
Services AS – Hardanger Miljøsenter AS og dei fleste oppdraga selskapet har gjort dei 
siste åra har vore gjort for å auke kapasiteten til Hardanger Miljøsenter på biologisida. 
Eigarane er begge biologar utdanna ved Universitetet i Bergen og eigarar av småbruk på 
Måge i Ullensvang. 


